
ՀՈԴՎԱԾ 1. <<Քաղաքացիական ծառայության մասին>> Հայաստանի Հանրա​պե​տության 2001 թվականի դեկտեմբերի 4-ի ՀՕ-272 օրենքի (այսուհետ` Օրենք) 3-րդ հոդվածի 1-ին մասի <<դ>> կետի  <<թա​փուր պաշ​տոնի>>, բառերից հետո լրացնել <<, սույն օրենքի 151-ին հոդվածի 1-ին կետով  սահմանված կարգով զբաղեցրած պաշտոնի>> բառերով.
ՀՈԴՎԱԾ 2. Օրենքի 8-րդ հոդվածի 5-րդ կետի երկրորդ պարբերությունը շարադրել  հետևյալ խմբագրությամբ.  
<<Քաղաքացիական ծառայողին իր զբաղեցրած պաշտոնի համար նախատեuված քաղաքացիական ծառայության դաuային աuտիճանից ավելի բարձր դաuային աuտիճան, բացառությամբ քաղաքացիական ծառայության բարձրագույն դաuային աuտիճանի, շնորհվում է համապատաuխան դաuային աuտիճանը uտանալուց ոչ շուտ, քան երեք տարի հետո, եթե քաղաքացիական ծառայողը դասային աստիճանը ստանալուց հետո երեք տարի անընդմեջ զբաղեցրել է քաղաքացիական ծառայության պաշտոն, ներառյալ քաղաքացիական ծառայության կադրերի կարճա​ժամկետ ռեզերվում գտնվելու ժամանակաշրջանը: 
Քաղա​քա​​ցիական ծառայության պաշտոնի նշանակվելու և այդ պաշտոնի համար նախատեսված քաղաքացիական ծառայության համապատասխան դասային աստիճան ունենալու դեպքում քաղաքացիական ծառայողին իր զբաղեցրած պաշտոնի համար նախատեսված քաղա​քա​​ցիական ծառայության դասային աստիճանից ավելի բարձր դա​սա​յին աս​տիճան, բացառությամբ քաղաքացիական ծառայության բարձրագույն դաuային աuտիճանի,  շնորհ​վում է համապատասխան պաշտոնի նշանակվելուց ոչ շուտ, քան երեք տարի հետո, եթե քաղաքացիական ծառայության պաշտոնից ազատվելու և քաղաքացիական ծառայության համապա​տասխան պաշտոնի նշանակվելու միջև ընկած ժամանակահատվածը գերազանցել է մեկ ամիսը:>>:
ՀՈԴՎԱԾ 3. Օրենքի 14-րդ հոդվածի 4-րդ կետը <<12-րդ հոդվածով>> բառերից հետո լրացնել <<կամ 33-րդ հոդվածի 6-րդ կետով>> բառերով:

ՀՈԴՎԱԾ 4. Օրենքի 15-րդ հոդվածում`

1) լրացնել հետևյալ բովանդակությամբ 2.2-րդ կետով.

<<2.2. Հա​յաս​տանի Հանրապետության նախարարության, նախա​րա​րու​թյան կառավարման ոլոր​​տում գործող պե​​տական մարմնի, կա​ռա​վա​րու​թյանն առընթեր պետական կա​ռա​վար​ման մարմնի, Հայաստանի Հանրա​պետության մարզպետարանի, Հայաստանի Հանրապետության օրենքով ստեղծված մշտապես գործող մարմնի աշխա​տակազմում ներքին աուդիտի ստորաբաժանման ղեկավարին և աուդիտորներին պաշտոններում նշա​​նա​​կում և այդ պաշ​տոն​ներից ազատում է մարմնի ղեկա​վար​ը:>>.
2) 3-րդ կետում <<նշանակում և>> բառերից առաջ լրացնել <<, բացառությամբ սույն հոդվածի 2.2. կետի,>> բառերվ.
3) 3.1-ին կետը շարադրել հետևյալ խմբագրությամբ.

<<3.1. Քաղաքացիական ծառայության կրտսեր թափուր պաշտոնում առանց մրցույթի նշա​նակ​վում է քաղաքացիական ծառայության կրտսեր պաշտոն զբաղեց​նելու գործող հավաստագիր ունեցող անձը:>>. 
4)  լրացնել հետևյալ բովանդակությամբ 3.2-րդ և 3.3-րդ կետերով.
<<3.2. Քաղաքացիական ծառայության կրտսեր թափուր պաշտոնում առանց հավաստագրի նշա​նակ​ում կարող է կատարվել սույն օրենքի 122-րդ հոդվա​ծով և 29-րդ հոդվածի 2-րդ կե​տով սահմանված դեպքերում:
3.3. Հավաստագիր ունեցող քաղաքացիների ցուցակը վարում է քաղա​քա​ցիական ծառայության խորհուրդը: Յուրաքանչյուր թեստավորումից հետո քաղա​քա​ցիական ծառայության խորհուրդը հինգ աշխատանքային օրվա ընթացքում հավաստագիր ստացած քաղաքացիների տվյալները տեղադրում է քաղաքացիական ծառայության խորհրդի պաշտոնական ինտերնետային կայքում:>>:

ՀՈԴՎԱԾ 5. Օրենքի 19-րդ հոդվածի 10-րդ կետի առաջին պարբերությունը շարադրել  հետևյալ խմբագրությամբ.  
<<Փաuտաթղթային ատեuտավորման ենթակա են այն քաղաքացիական ծառայողները, ովքեր ունեն զբաղեցրած պաշտոնի ենթախմբի համար uույն oրենքով նախատեuված ավելի բարձր քաղաքացիական ծառայության դաuային աuտիճան կամ քաղա​քա​ցիական ծառայության տվյալ պաշտոնն զբաղեցնելու ընթացքում ատեստա​վորվել են:>>:

ՀՈԴՎԱԾ 6. Օրենքի 31-րդ հոդվածի 1-ին կետի <<և հատուկ>> բառերը փոխա​րինել  <<կամ հատուկ>> բառերով:
ՀՈԴՎԱԾ 7. Օրենքի 33-րդ հոդվածը լրացնել հետևյալ  բովանդակությամբ   6-րդ կետով.
<<6. Սույն հոդվածի 1-ին կետի <<ի>> ենթակետի հիմքով քաղաքացիական ծառայության պաշտոնից ազատված անձն զբաղեցրած պաշտոնից  ազատվելուց հետո մեկ տարվա ընթացքում իրավունք չունի մասնակցել քաղաքացիական ծառայության թափուր նույն պաշտոնի համար հայտարարված մրցույթին կամ օրենքով սահմանված այլ կարգով զբաղեցնել այդ պաշտոնը:>>:   

ՀՈԴՎԱԾ 8. Օրենքի 37-րդ հոդվածի 5-րդ կետի երրորդ պարբերությունից հանել <<և էկոնոմիկայի>> բառերը:
ՀՈԴՎԱԾ 9. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
ՀՀ քաղաքացիական ծառայության խորհրդի նախագահ 

ՀՈԴՎԱԾ 1. «Համայնքային ծառայության մասին» Հայաստանի Հանրապետության 2004 թվականի դեկտեմբերի 14-ի ՀՕ-43-Ն օրենքի (այսուհետ` Օրենք) 15-րդ հոդվածում՝

1) առաջին և 1.1 մասերում «աշխատակազմի քարտուղարը՝» բառերից հետո լրացնել «(բացա​ռությամբ սույն հոդվածի 1.3 մասով նախատեսված դեպքերի)» բառերով.
2) 1.2 մասում «շրջանի ղեկավարը՝» բառերից հետո լրացնել «, (բացառությամբ սույն հոդվածի 1.3 մասով նախատեսված դեպքերի)» բառերով.

3) լրացնել հետևյալ բովանդակությամբ 1.3-րդ մասով.
«1.3. Աշխա​տակազմում ներքին աուդիտի ստորաբաժանման ղեկավարին և աուդիտորներին պաշտոններում նշա​​նա​​կում և այդ պաշ​տոն​ներից ազատում է համայնքի ղեկա​վար​ը:»:
ՀՈԴՎԱԾ 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
Հ Ի Մ Ն Ա Վ Ո Ր Ո Ւ Մ
«ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1.  Իրավական ակտի ընդունման անհրաժեշտությունը
<<Քաղաքացիական ծառայության մասին>> Հայաստանի Հանրապետության օրենքում փոփոխություններ և լրացումներ կատարելու մասին>> Հայաստանի Հանրապետության օրենքի ընդունումը պայմանավորված է <<Քաղաքացիական ծառայության մասին>> Հայաստանի Հանրապետու​թյան օրենքով  սահմանված մի շարք իրավահարա​բերությունների հստակեցմամբ, որոնք առաջացել են օրենքի կիրառման ընթացքում:

Մասնավորապես` <<Ներքին աուդիտի մասին>> Հայաստանի Հանրա​պետության օրենքով նախատեսված է, որ ներքին աուդիտի ստորա​բաժանման ղեկավարին և աուդիտորին պաշտոնի նշանակում կամ պաշտոնից ազատում է կազմակերպության ղեկավարը:

Բացի այդ, <<Քաղաքացիական ծառայության մասին>> Հայաստանի Հանրապետու​թյան օրենքով նախա​տեսված են նորմեր, որոնք տարատեսակ մեկնաբանությունների տեղիք են տալիս՝ կապված առավելագույն դասային աստիճանների շնորհման ժամկետների, քաղաքացիական ծառայության կրտսեր պաշտոն զբաղեցնելու գործող հավաստագիր ունեցող անձանց, ինչպես նաև քաղաքացիական ծառայության կադրերի կարճաժամկետ ռեզերվից տվյալ պաշտոնը ժամկետային աշխատանքային պայմանագրով զբաղեցնող անձի կողմից կրտսեր թափուր պաշտոնում առանց մրցույթի նշանակման, փաuտաթղթային ատեuտավորման  և այլ գործընթացի կազմակերպման հետ: 

Օրենքի նախագծով հստակեցվել է նշված նորմերի կիրառման ընթա​ցա​​կարգերը:
«Համայնքային ծառայության մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի ընդունումը պայմանավորված է «Համայնքային ծառայության մասին» Հայաստանի Հանրապետու​թյան օրենքով համայնքային ծառայողների հետ աշխատանքային հարաբերությունների ձևավորման գործընթացը, աուդիտորների մասով, «Ներքին աուդիտի մասին» ՀՀ օրենքին համապատասխանեցնելու անհրաժեշտությամբ:
2.Ընթացիկ իրավիճակը և խնդիրները
Ներկայում <<Քաղաքացիական ծառայության մասին>> Հայաստանի Հանրա​պետու​թյան օրենքով քաղաքացիական ծառայության պաշտոնների նշանակումն իրականացվում է ըստ պաշտոնների խմբերի: Համապատասխան մարմիններում, բացառությամբ աշխատակազմի ղեկավարների պաշտոնների` քաղաքացիական ծառայության պաշտոններում նշանակում և այդ պաշտոններից ազատում է մարմնի ղեկավարը (բարձրագույն, ինչպես նաև գլխավոր պաշտոնների 1-ին ենթախմբի պաշտոններում) և աշխատակազմի ղեկավարը (գլխավոր պաշտոնների 2-րդ, 3-րդ ենթախմբերի, առաջատար և կրտսեր  պաշտոններում):
Քաղաքապետարանների և գյուղապետարանների աշխատակազմերում ձևավորվող ներքին աուդիտի ստորաբաժանման աշխատակիցներին պաշտոնի նշանակման հարցում հակասություններ են ի հայտ գալիս «Համայնքային ծառայության մասին» ՀՀ օրենքի 15-րդ հոդվածի 1-ին մասի և «Ներքին աուդիտի մասին» ՀՀ օրենքի 9-րդ հոդվածի 6-րդ մասի միջև: Մասնավորապես` «Համայնքային ծառայության մասին» ՀՀ օրենքի 15-րդ հոդվածի 1-ին մասից ենթադրվում է, որ ստորաբաժանման աշխատակիցներին պաշտոնի է նշանակում և ազատում աշխատակազմի քարտուղարը, իսկ «Ներքին աուդիտի մասին» ՀՀ օրենքի 9-րդ հոդվածի 6-րդ մասի համաձայն աուդիտորներին պաշտոնի նշանակում կամ ազատում է կազմակերպության ղեկավարը, տվյալ դեպքում` քաղաքապետը կամ գյուղապետը: Հավելենք նաև, որ «Տեղական ինքնակառավարման մասին» ՀՀ օրենքի 28-րդ հոդվածի 4-րդ պարբերության համաձայն համայնքային ծառայողների նշանակման և զբաղեցրած պաշտոնից ազատման կարգը uահմանվում է «Համայնքային ծառայության մաuին» ՀՀ oրենքով:
3. Տվյալ բնագավառում իրականացվող քաղաքականությունը
Գործող քաղաքականության փոփոխություն չի նախատեսվում։
4.Կարգավորման նպատակը և  բնույթը
Նշված օրենքի ընդունմամբ սահմանվում է, որ Հայաստանի Հանրապետության հանրապետական գործադիր մարմնի աշ​խա​տա​կազմում, Հայաստանի Հանրա​պետության նախա​րա​րու​թյան կառավար​ման ոլորտում գոր​ծող պե​տա​կան մարմնի աշխատակազմում, Հայաստանի Հանրապետության մարզպետարանի աշխատա​կազմում, Հայաստանի Հանրա​պետության օրենքով ստեղծված մշտապես գործող մարմնի աշխատակազմում ներքին աուդիտի ստորաբաժանման ղեկավարին և աուդիտորներին պաշտոնի նշանակելու և պաշտոնից ազատելու է մարմնի ղեկա​վար​ը:

Ներկայացված օրենքի նախագծի նպատակը` քաղաքապետարանների և գյուղապետարանների աուդիտորներին պաշտոնի նշանակման, ազատման, ինչպես նաև խրախուսանքի և կարգապահական տույժերի կիրառման լիազորությունները համայնքի ղեկավարին վերապահելն է, որով աուդիտորների հետ ձևավորվող աշխատանքային հարաբերությունների գործընթացները համապատասխանեցվում են «Ներքին աուդիտի մասին» ՀՀ օրենքի 9-րդ հոդվածի 6-րդ մասին:
5. Նախագծի մշակման գործընթացում ներգրավված ինստիտուտները և անձիք 

Նախագիծը մշակվել է Հայաստանի Հանրապետության քաղաքացիական ծառայության խորհրդի աշխատակազմի իրավաբանական վարչության  կողմից:

6. Ակնկալվող արդյունքը
Նախագծի ընդունմամբ ակնկալվում են հետևյալ արդյունքները.
Կանոնակարգվում է <<Ներքին աուդիտի մասին>> Հայաստանի Հանրա​պե​տու​թյան օրենքով նախատեսված ներքին աուդիտի ստորաբաժանման աշխա​տա​կից​ների (քաղաքացիական ծառայողների) ծառայության հետ կապված հարա​բե​րու​թյունները, ինչպես նաև հստակեցվում է քաղաքացիական ծառայողների դասային աստիճանների շնորհման ժամկետների հաշվարկումը և այլն:

     7. Այլ տեղեկություններ (եթե այդպիսիք առկա են)


Չկան:

ՀՀ քաղաքացիական ծառայության խորհրդի նախագահ 

Մանվել Բադալյան
ՏԵՂԵԿԱՆՔ
««ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՀԱՄԱՅՆՔԱՅԻՆ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՓԱԹԵԹԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ  ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Քաղաքացիական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» և ««Համայնքային ծառայության մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքների նախագծերի փաթեթի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում։ 

ՏԵՂԵԿԱՆՔ
««ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ «ՀԱՄԱՅՆՔԱՅԻՆ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 
ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՓԱԹԵԹԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Քաղաքացիական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» և ««Համայնքային ծառայության մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքների նախագծերի փաթեթի ընդունման կապակցությամբ այլ իրավական ակտերի ընդունման անհրաժեշտությունը բացակայում է;


ՀՀ քաղաքացիական ծառայության խորհրդի նախագահ 

Մանվել Բադալյան
ՏԵՂԵԿԱՆՔ-ԱՄՓՈՓԱԹԵՐԹ
<<ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ 

ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ
ՀՀ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ  ԵՎ ԱՌԱՋԱՐԿՈՒԹՅՈՒՆՆԵՐԻ ՄԱՍԻՆ
	Առարկության, առաջարկության  հեղինակը (ամսաթիվը)
	Առարկության, առաջարկության բովանդակությունը
	Եզրակացություն

	1. ՀՀ առողջապահության նախարարություն
24.11.2011թ.

N ՀՔ/05/10859-11
	Նախագծի 7-րդ հոդվածում նախատեսվող` օրենքի ուժի մեջ մտնելու ժամկետը խմբագրման կարիք ունի: Հաշվի առնելով, որ նախագծի 6-րդ հոդվածով օրենքում որպես լրացում նախատեսվող 32.1-րդ հոդվածով կարգապահական տույժ նշանակելու հնարավորություն է նախատեսվում մի շարք մարմինների համակարգում գործող աուդիտի ստորաբաժանման ղեկավարի և աուդիտորի նկատմամբ, ինչպես նաև ի նկատի ունենալով «Իրավական ակտերի մասին» Հայաստանի Հանրապետության օրենքի   46-րդ հոդվածի 2-րդ մասի 3-րդ պարբերությամբ նախատեսված պահանջը, նախագծի 7-րդ հոդվածում «պաշտոնական հրապարակմանը հաջորդող օրվանից» բառերը անհրաժեշտ է փոխարինել «պաշտոնական հրապարակման օրվան հաջորդող տասներորդ օրը» բառերով: 
	Ընդունվել է և օրենքի նախագծի 8-րդ հոդվածում «պաշտոնական հրապարակմանը հաջորդող օրվանից» բառերը փոխարինվել են «պաշտոնական հրապա​րակ​ման օրվան հաջորդող տասնե​րորդ օրը» բառերով:


	2. ՀՀ բնապահպանու​թյան

նախարարություն

28.11.2011թ.

N 16/7715-11

	Առարկություններ և առաջարկություններ չունեն:
	

	3.ՀՀ  ֆինանսների նախարարություն

24.11.2011թ.

N 35/7618-11


	Առարկություններ և առաջարկություններ չունեն:
	

	4.ՀՀ աշխատանքի և սոցիալական հարցերի նախարարություն

22.11.2011թ.

N 25/7520-11
	Առաջարկում եմ Նախագծի 5-րդ հոդվածում «նույն քաղաքացիական ծառայության թափուր պաշտոնի» արտահայտությունը փոխարինել «քաղաքացիական ծառայության թափուր նույն պաշտոնի» արտահայտու​թյամբ:


	Ընդունվել է և օրենքի Նախագծի 7-րդ հոդվածում «նույն քաղա​քա​ցիա​կան ծառայության թափուր պաշ​տոնի» բառերը փոխարինվել են «քաղաքացիական ծառա​յու​թյան թափուր նույն պաշտոնի» բառերով:



	5. ՀՀ էկոնոմիկայի նախա​րարություն

02.12.2011թ.

N 37/7933-11
	Հայտնում եմ, որ Նախագծի 5-րդ հոդվածը չի համապատասխանում ՀՀ Սահմանադրու​թյամբ ամրագրված աշխա​տանքի ընտրու​թյան ազատության և ՀՀ կողմից 1993 թվականին վավերացված «Աշխատանքի և զբաղմունքների բնագա​վառում խտրակա​նության մասին կոնվենցիայի» սկզբունք​ներին, ինչպես նաև անմիջապես հակասության մեջ է մտնում «Քաղաքացիա​կան ծառայության մասին» ՀՀ օրենքի 5-րդ հոդվածում սահմանված սկզբունքների հետ: Աշխատանքի նկատմամբ որևէ խտրա​կանություն, զբաղվածության ոչ իրավաչափ սահմանա​փակում համատեղելի չեն իրավական, սոցիալական պետության հիմնարար սկզբունքների հետ:
	Չի ընդունվել, քանի որ քաղաքացիական ծառայողը ազատվում է իր զբաղեցրած պաշտոնից` ծառայողական պար​տա​կանություններն ան​հարգելի պատճառով չկա​տարելու կամ ոչ պատշաճ կա​տա​րե​լու, ինչպես նաև ծա​ռայողական լիազորու​թյունները վերա​զան​​ցե​լու, աշխա​տան​​քային կարգա​պա​հական ներքին կա​նոնները խախտելու դեպքերում, հետևապես` նպա​տա​կահարմար չէ քաղաքա​ցիական ծառայու​թյան պաշ​տոնից ազատված անձին հնարա​վորություն տալ  մեկ տար​վա ընթացքում մաս​նակցել քաղաքացիա​ան ծառա​յության նույն թափուր  պաշտոնի համար հայտարար​ված մրցույ​թին կամ օրենքով սահմանված այլ կարգով զբաղեցնել այդ պաշտոնը: Նախագծի 7-րդ հոդ​վածը չի հակասում «Քա​ղա​քացիա​կան ծառայության մա​սին» ՀՀ օրենքի 5-րդ հոդ​վածում սահմանված սկզբունք​ներին: Միաժա​մանակ առաջարկության մեջ անորոշ է, թե նախագծի 7-րդ հոդվածը «Աշ​խա​տանքի և զբաղմունքների բնագավառում խտրակա​նության մասին կոն​վեն​ցիայի»  ո՞ր հոդվածի դրույթ​ներին չի համապատաս​խանում

	6. ՀՀ տարածքային կառավարման նախարարություն
	Ներկայացված օրենքի նախագծի 1-ին հոդվածով չի կարգավորվում քաղաքացիական ծառայության համապատասխան դասային աստիճան ստանալուց հետո համապատասխան պաշտոնն անընդմեջ չզբաղեցրած քաղաքացիական ծառայողին ավելի բարձր դասային աստիճանի շնորհման դեպքը: 

Օրենքով չի կարգավորվում «քաղաքացիական ծառայության պաշտոնն անընդմեջ զբաղեցնել»-ու հարցը:

Բացի վերը նշվածից, կարծում ենք, որ անհրաժեշտ է օրենքի նախագծի 1-ին հոդվածով մանրամասնել, թե քաղաքացիական ծառայության պաշտոնների ո՞ր խմբի, ո՞ր ենթախմբի պաշտոնն անընդմեջ զբաղեցնելուց հետո կարող է շնորհվել ավելի բարձր դասային աստիճան: 

Ելնելով վերը նշվածից առաջարկում ենք օրենքի նախագծի 1-ին հոդվածը շարադրել հետևյալ խմբագրությամբ.

«ՀՈԴՎԱԾ 1. «Քաղաքացիական ծառայության մասին» Հայաստանի Հանրա​պե​տության 2001 թվականի դեկտեմբերի 4-ի ՀՕ-272 օրենքի (այսուհետ` Օրենք) 8-րդ հոդվածի 5-րդ կետի երկրորդ պարբերությունը շարադրել հետևյալ խմբագրությամբ.

«Քաղաքացիական ծառայողին իր զբաղեցրած պաշտոնին համապատասխանող քաղաքացիական ծառայության դասային աստիճանից ավելի բարձր դասային աստիճան կարող է շնորհվել ոչ շուտ, քան քաղաքացիական ծառայության տվյալ խմբի տվյալ ենթախմբի պաշտոնը սույն օրենքով նախատեսված համապատասխան դասային աստիճանով երեք տարի անընդմեջ զբաղեցնելուց հետո: Սույն օրենքի իմաստով քաղաքացիական ծառայության պաշտոնն անընդմեջ զբաղեցնել է համարվում տվյալ պաշտոնը զբաղեցնելու ողջ ժամանակահատվածը կամ եթե քաղաքացիական ծառայության մի պաշտոնից ազատվելու և մյուսին սահմանված կարգով նշանակվելու ժամանակահատվածը չի գերազանցել մեկ ամիսը:»:


	Ընդունվել է մասամբ, հոդվածը խմբագրվել է:



	1. ՀՀ արդարադատության նախարարություն
26.12.2011թ.

N 01/8354-11
	Առարկություններ և առաջարկություններ չունեն:

	


Տ Ե Ղ Ե Կ Ա Ն Ք
«Համայնքային ծառայության մասին» Հայաստանի Հանրապետության օրենքում լրացում կատարելու մասին» 

ՀՀ օրենքի նախագծի վերաբերյալ  պետական կառավարման շահագրգիռ մարմինների դիտողությունների և առաջարկությունների մասին
	Համապատասխան մարմնի անվանումը և դիտողությունների ու առաջարկությունների բովանդակությունը
	Դիտողությունների և առաջարկությունների քննարկման արդյունքները

	ՀՀ ֆինանսների նախարարություն
Գրություն 19.01.2012թ. N 1/4.1-2/388-12

«Համայնքային ծառայության մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագիծը` ընդունվելու կամ չընդունվելու դեպքում, ինչպես Հայաստանի Հանրապետության պետական բյուջեի, այնպես էլ համայնքների բյուջեների մուտքերի և ելքերի ու բյուջետային բնագավառում քաղաքականության փոփոխմանը  չի հանգեցնում:
ՀՀ քաղաքացիական ծառայության խորհուրդ

Գրություն 20.01.2012թ. N 01/12/1/63-12
Դիտողություններ և առաջարկություններ չունի:

ՀՀ աշխատանքի և սոցիալական հարցերի նախարարություն
Գրություն 23.01.2012թ. N ԱԳԳ/ԳԳ-3/291-12
Նախագծի` սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության կառավարության 2010 թվականի հունվարի 14-ի <<Նորմատիվ իրավական ակտերի նախագծերի` սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին>> N 18-Ն որոշման համաձայն:

   Սոցիալական պաշտպանության ոլորտում Նախագիծն ունի չեզոք ազդեցություն:

 ՀՀ բնապահպանության նախարարություն
Գրություն 23.01.2012թ. N 1/01.2/10094-12

1. «Համայնքային ծառայության մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի (այսուհետ` օրենք) ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

         2. Օրենքի նախագծի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:

         3. Օրենքի  նախագիծը  բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

  Օրենքի կիրարկման արդյունքում բնապահպանության բնագավառում  կանխատեuվող  հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է: 

ՀՀ առողջապահության նախարարություն
Գրություն 25.01.2012թ. N ՀՔ/11.1/565-12

«Համայնքային ծառայության մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի ընդունումը առողջապահության բնագավառի վրա ազդեցություն չի ունենա:  


	


ԵԶՐԱԿԱՑՈՒԹՅՈՒՆ
սոցիալական պաշտպանության ոլորտում կարգավորման ազդեցության գնահատման

«Քաղաքացիական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» և ««Համայնքային ծառայության մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի փաթեթի վերաբերյալ
«Քաղաքացիական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» և ««Համայնքային ծառայության մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի փաթեթի սոցիալական ազդեցության գնահատումը կատարվել է «Իրավական ակտերի մասին» ՀՀ օրենքի 27.1 հոդվածի և ՀՀ Կառավարության 2010թ. հունվարի 14-ի N 18-Ն որոշման համաձայն:

Նախագծի փաթեթի սոցիալական ազդեցության գնահատումը կատարվել է սոցիալական պաշտպանության ոլորտի և դրա առանձին ենթաոլորտների իրավիճակի բնութագրիչների և դրանց ինդիկատորների հիման վրա: 

Նախագիծը փաթեթը սոցիալական պաշտպանության բնագավառում ունի չեզոք ազդեցություն:
ԵԶՐԱԿԱՑՈՒԹՅՈՒՆ
ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ 

««Քաղաքացիական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» և ««Համայնքային ծառայության մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի փաթեթի վերաբերյալ
«Քաղաքացիական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» և ««Համայնքային ծառայության մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի փաթեթով հստակեցվում են «Քաղաքացիական ծառայության մասին» և «Համայնքային ծառայության մասին» Հայաստանի Հանրապետու​թյան օրենքներով  սահմանված մի շարք իրավահարա​բերություններ:

Նախագծի փաթեթի մրցակցության բնագավառում ազդեցության գնահատման գործընթացի նախնական փուլում պարզվել է, որ Նախագծով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի փաթեթի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:
ԵԶՐԱԿԱՑՈՒԹՅՈՒՆ
ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ
«Քաղաքացիական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» և ««Համայնքային ծառայության մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի փաթեթի վերաբերյալ
«Քաղաքացիական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» և ««Համայնքային ծառայության մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի փաթեթի ընդունումը առողջապահության բնագավառի վրա ազդեցություն չի ունենա:  

ԵԶՐԱԿԱՑՈՒԹՅՈՒՆ
ԲՆԱՊԱՀՊԱՆՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ ԳՆԱՀԱՏՄԱՆ
«Քաղաքացիական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» և ««Համայնքային ծառայության մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի փաթեթի վերաբերյալ
1. «Քաղաքացիական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» և ««Համայնքային ծառայության մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի փաթեթի ընդունման արդյունքում շրջակա միջավայրի oբյեկտների` մթնոլորտի, հողի, ջրային ռեսուրսների, ընդերքի, բուuական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2 ՀՀ օրենքների նախագծերի փաթեթի չընդունման դեպքում շրջակա միջավայրի oբյեկտների  վրա բացասական հետևանքներ չեն առաջանա:         

3. ՀՀ օրենքների նախագծերի փաթեթը բնապահպանության ոլորտին չի առնչվում, այդ  ոլորտը կանոնակարգող իրավական ակտերով ամրագրված uկզբունքներին և պահանջներին չի հակասում: 

ՀՀ օրենքների նախագծերի փաթեթի կիրարկման արդյունքում բնապահպանության բնագավառում  կանխատեuվող հետևանքների գնահատման և վարվող քաղաքականության համեմատական վիճակագրական վերլուծություններ կատարելու անհրաժեշտությունը բացակայում է:
ԵԶՐԱԿԱՑՈՒԹՅՈՒՆ
մրցակցության բնագավառում կարգավորման ազդեցության  գնահատման
«Քաղաքացիական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» և ««Համայնքային ծառայության մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի փաթեթի վերաբերյալ
«Քաղաքացիական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» և ««Համայնքային ծառայության մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի փաթեթով (այսուհետ` Նախագիծ) հստակեցվում են «Քաղաքացիական ծառայության մասին» Հայաստանի Հանրապետու​թյան օրենքով  սահմանված մի շարք իրավահարա​բերություններ:

Նախագծի մրցակցության բնագավառում ազդեցության գնահատման գործընթացի նախնական փուլում պարզվել է, որ Նախագծով կարգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող: 

Հիմք ընդունելով նախնական փուլի արդյունքները` կարգավորման ազդեցության գնահատման աշխատանքները դադարեցվել են` արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:
եզրակացություն
տնտեսական, այդ թվում` փոքր և միջին ձեռնարկատիրության բնագավառում 

կարգավորման ազդեցության գնահատման
«Քաղաքացիական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» և ««Համայնքային ծառայության մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի փաթեթի վերաբերյալ
«Քաղաքացիական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» և ««Համայնքային ծառայության մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի փաթեթի (այսուհետ` Նախագիծ) գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ Նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա ազդեցություն չի նախատեսվում։

Եզրակացություն
բյուջետային բնագավառում կարգավորման ազդեցության գնահատման վերաբերյալ 

«Քաղաքացիական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» և ««Համայնքային ծառայության մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի փաթեթի վերաբերյալ
«Քաղաքացիական ծառայության մասին» Հայաստանի Հանրապետության օրենքում փոփոխություններ և լրացումներ կատարելու մասին» և ««Համայնքային ծառայության մասին» Հայաստանի Հանրապետության օրենքում լրացումներ կատարելու մասին» ՀՀ օրենքների նախագծերի փաթեթը` ընդունվելու կամ չընդունվելու դեպքում, Հայաստանի Հանրապետության պետական բյուջեի մուտքերի և ելքերի, ինչպես նաև բյուջետային բնագավառում քաղաքականության փոփոխմանը չի հանգեցնում:

